ՏԵՂԵԿԱՆՔ – ՀԻՄՆԱՎՈՐՈՒՄ

«50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐՈՒՄ ՎԵՐՍՏՈՒԳՈՂ ՀԱՆՁՆԱԺՈՂՈՎՆԵՐԻ (ՎԵՐՍՏՈՒԳՈՂՆԵՐԻ) 2010 ԹՎԱԿԱՆԻ ԳՈՐԾՈՒՆԵՈՒԹՅԱՆ ՆԿԱՏՄԱՄԲ
ՀՍԿՈՂՈՒԹՅԱՆ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ԸՆԴՈՒՆՄԱՆ
ՀՀ կառավարության սույն արձանագրային որոշման նախագծի ընդունումը պայմանա​վորված է ՀՀ կառավարության 2003թ. նոյեմբերի 21-ի 50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) գործունեության նկատմամբ հսկողության իրականացման կարգը հաստատելու մասին N1923-Ն որոշման 9-րդ կետի պահանջով, ըստ որի` հսկող մարմինը ՀՀ կառավարություն է ներկայացնում ամփոփ հաշվետվություն` նախորդ տարվա ընթացքում 50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) գործունեության նկատմամբ հսկողու​թյան արդյունքների մասին: 

Ըստ Հայաստանի Հանրապետության գործադիր իշխանության հանրապետական և տարածքային կառավարման մարմինների (այսուհետ` լիազորված մարմիններ) կողմից ներկայացված տեղեկատվության, Հայաստանի Հանրապե​տությունում առկա 50 տոկոս և ավելի պետական մասնակցությամբ թվով 405 առևտրային կազմակերպություններից 318֊ում գործել են վերստուգող հանձնաժողովներ (վերստուգող​ներ), որոնցից 171-ը` վճարովիության սկզբունքով, որոնք համատեղության կարգով վերստու​գող հանձնա​ժողովների (վերստուգող​ների) գործառույթներ են իրականացրել ևս 129 ընկե​րություններում, իսկ 58 ընկերություն​ներում վերստուգող հանձնաժողովների (վերստուգող​ների) լիազորու​թյունները դրվել են լիազորված մարմինների աշխատակազմերից և ընկերու​թյուններից նշանակված 42 աշխատա​կիցների վրա: Ներկա​յացված հաշվետվությունների համաձայն` հաշվետու տարում կատար​ված 2005 ստուգում​ների արդյունքում բացահայտվել է 704771.3 հազ. դրամի ֆինանսական խախ​տում, գույքա​գրման արդյունքներով` 258.1 հազ. դրամի ավելցուկ և 19223.6 հազ. դրամի պակասորդ: Արձանագրված գումարներից վերականգնվել է 50086.5 հազ. դրամը: Բացի այդ, ՀՀ ֆի​նանսների նախարարության առաջարկությամբ վերստուգող հանձնաժողով​ների (վերստու​գողների) կողմից իրականացված արտածրագրային ստուգումների արդյուն​քում արձանա​գրվել է ՀՀ պետական բյուջե լրացուցիչ վճարման ենթակա 6953.9 հազ. դրամի չափով շահութաբաժնի գումար:

Տվյալ բնագավառում քաղաքականությունն իրականացվում է Բաժնետիրական ընկե​րությունների մասին ՀՀ օրենքի, ՀՀ կառավարության 2003թ. նոյեմբերի 21-ի N1923-Ն և 2005թ. մայիսի 19-ի N1187-Ն որոշումների դրույթներին համապատասխան: Հսկողության իրականացումը նպատակաուղղված է 50 տոկոս և ավելի  պետական մասնակցությամբ  առևտրային կազմակերպությունների կառավարման արդյունավետության բարձրացմանն ու ֆինանսատնտեսական գործունեության բարելավմանը և այդ գործում վերստուգող հանձնա​ժողովների (վերստուգողների) գործունեության նկատմամբ պետության կողմից պատշաճ հսկողության իրականացմանը:
Տեղեկանք
50 տոկոս և ավելի  պետական մասնակցությամբ  առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատմամբ հսկողության իրականացման արդյունքների մասին» ՀՀ կառավարության արձանագրային որոշման նախագիծը ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների  էական ավելացումների կամ նվազեցումների մասին

50 տոկոս և ավելի պետական մասնակցությամբ առևտրային կազմակերպություն​ներում վերստուգող հանձնաժողովների (վերստուգողների) 2010 թվականի գործունեության նկատմամբ հսկողության իրականացման արդյունքների մասին» ՀՀ կառավարության արձանագրային որոշման նախագիծը ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ տեղի չեն ունենում:
Տեղեկանք

50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատմամբ հսկողության իրականացման արդյունքների մասին» ՀՀ կառավարության արձանագրային որոշման նախագծի ընդունման առնչությամբ ընդունվելիք այլ իրավական ակտերի նախագծերի կամ դրանց ընդունման անհրաժեշտության բացակայության մասին

50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատ​մամբ հսկողության իրականացման արդյունքների մասին» ՀՀ կառավարության արձանա​գրային որոշման նախագծի ընդունման առնչությամբ նախատեսվում է եռամսյա ժամկետում մշակել և Հայաստանի Հանրապետության կառավարության քննարկմանը ներկայացնել համապատասխան որոշման նախագիծ, որով կսահմանվեն վերստուգող հանձնաժողովների (վերստուգողների) ձևավորման (այդ թվում` վճարովիության սկզբունքով գործող վերստուգող հանձնաժողովների (վերստուգողների) մրցույթների անցկացման գործընթացի) և գործու​նեության դադարեցման ընթացակարգերը` ՀՀ կառավարու​թյան 2011 թվականի օգոստոսի 11֊ի Ներքին աուդիտի գործընթացի կազմակերպման, Ներքին աուդիտի մասին Հայաստանի Հանրապետության օրենքով նախատեսված լիազոր մարմնի սահմանման և Հայաստանի Հանրապետության կառավարության 2008 թվականի մայիսի 15-ի N503-Ն որոշման մեջ փոփոխություններ ու լրացումներ կատարելու մասին N1233-Ն որոշման N3 հավելվածով 50 տոկոսից ավելի պետական մասնակցությամբ առևտրային կազմակերպու​թյուններում ներքին աուդիտի համակարգի ներդրման ժամանա​կացույցին համապատասխան:

Տեղեկանք

50 տոկոս և ավելի  պետական մասնակցությամբ  առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատմամբ հսկողության իրականացման արդյունքների մասին» ՀՀ կառավարության արձանագրային որոշման նախագծի մշակման գործընթացում ներգրավված ինստիտուտների և անձանց մասին

50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատ​մամբ հսկողության իրականացման արդյունքների մասին» ՀՀ կառավարության արձանա​գրային որոշման նախագիծը մշակվել է ՀՀ ֆինանսների նախարարության աշխատակազմի պետական կազմակերպությունների մոնիթորինգի վարչության կողմից:
Տեղեկանք

50 տոկոս և ավելի  պետական մասնակցությամբ  առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատմամբ հսկողության իրականացման արդյունքների մասին» ՀՀ կառավարության արձանագրային որոշման նախագծի նախագծմանը և քննարկմանը հասարակության մասնակցության մասին

50 տոկոս և ավելի պետական մասնակցությամբ առևտրային կազմակերպություններում վերստուգող հանձնաժողովների (վերստուգողների) 2010 թվականի գործունեության նկատ​մամբ հսկողության իրականացման արդյունքների մասին» ՀՀ կառավարության արձանա​գրային որոշման նախագծի նախագծմանը և քննարկմանը հասարակությունը ներգրավված չի եղել և հասարակությանը չի իրազեկվել:

